
JAVA E PARE

E MARTE - 1 DHJETOR - Bora né ené

Bora né ene

Materialet dhe mjetet: ené e rrafshét, shkumé rroje, kos/ jogurt,
krip/sheqer, miell, oriz.

Zhvillimi i aktivitetit: Né nje ené € rrafshét vendosni shkumé rroje
ose kos/jogurt apo krip/sheger. Secila nga kéto materiale le té jeté si
zévendésim pér borén. Vendoseni enén para fémijés dhe lejojeni até €
manipulojé me materialin qé keni pérzgjedhur duke vizatuar figura te
ndryshme, p.sh dordolecé ose gjéra té tjera. Apo thjeshte té
eksplorojé me materialin. Pér ta béré lojén me argétuese dhe pér ta
nxitur imagjinatén vini né dispozicion objekte apo lodra té ndryshme:; si
p.sh. makina dhe pretendoni q¢ makina po ecén "mbi boré" dhe vézhgoni
gjurmét qé i l€ pas. Ose nése pérdorni krip/sheqer apo miell/oriz ofroni
gjéra q¢ mund té mbushen dhe zbrazen duke pretenduar qé po e
mbushni dhe zbrazni koven me "bore", etj. Vizatoni dordolecé né nje
goté transparente, mbushni gotén me miell/krip/sheqer dhe shikoni se
si formohet dordoleci.

Pér ta pasuruar pérvojén shqisore ju mund té pérzieni oriz, miell dhe
sheger dhe t€ véni né dispozicion pér loje figura qe simbolizojné stinén
e dimrit.

E MERKURE - 2 DHJETOR - Hedh né shenjé

Hedh né shenje
Materialet dhe mjetet: karton, ngjyra, topa.

Zhvillimi i aktivitetit: Realizoni kété aktivitet péer t€ nxitur aktivitetin
fizik té femijes.

Nga njé karton krijoni njé dordolec duke hapur njé apo disa vrima té
cilat simbolizojné pullat. Né qofté se keni fopa me ngjyra té ndryshme,
atéhere shénjoni secilén vrimeé me ngjyra sipas ngjyrave te topave qé
keni dhe kérkojini fémijés ta hedhé topin te ngjyra/vrima pérkatése.
Ne qofté se nuk keni topa, formoni t€ tille me letér apo gazeté dhe
thjeshté kerkojini fémijés 1€ hedhé. Né qofté se nuk keni topa,
formoni 1€ tillé me letér apo gazeté dhe thjeshté kérkojini fémijés té
hedhé sa mé& shumé “topa” né vrima dhe nga distanca té ndryshme.

E ENJTE - 3 DHJETOR - Rrobat e dimrit

Rrobat e dimrit
Materialet dhe mjetet: doréza, kapele.

Zhvillimi i aktivitetit: Organizoni kété aktivitet pér té inkurajuar lojén
e liré dhe forcimin e muskujve fine t& gishtave dhe duarve. Vendosni
nje litar ne dhome dhe kapése té rrobave. Po ashtu merrni disa rrobe
ge péerdoren gjate dimrit p.sh, doréza, kapele, shall dhe kérkoni fémijés
ge te vare ato me kapése né litare.

Lejoni té lire fémijén qé po ashtu té luaj mé rrobe sipas déshirés, té
veshé ato apo té béje loj€ sipas imagjinatés sé tij/saj.

E PREMTE - 4 DHJETOR - Loja me topa bore

Loja me topa bore
Materialet dhe mjetet: leter.

Zhvillimi i aktivitetit: Urojme gé té keté réne boré gjaté natés dhe gé ju prindér te
dashur ta shfrytézoni sot ditén qé bashké me fémijet tuaj t€ luani jashté né borée
dhe té krijoni sé bashku topa bore. Nése nuk ka boré jashté, atéheré béjeni lojén
me topa bore brenda pér t'u argétuar dhe pér té ushtruar muskujt e médhenj me
kete aktivitet.

Duke pérdorur letér t& zakonshme, gazeté apo letér tualeti formoni “topa bore"
dhe shpérndajeni népér dhomé. Fillojeni lojén duke i hedhur njéri tjetrit “topat e
borés". E mira e késaj éshté se letra nuk mund té hidhet forté dhe askush nuk do
té Iendohet nga kjo “ndeshje” ©.

Pasi t€ pérfundojé argétimi me lojén, shfrytézoni 1€ njéjtat "topa bore" pér t'i
hedhur né kosh. Provoni hedhjen né shenjé nga distanca té ndryshme.

Ajo qé poashtu mund ta béni me kéta “topa bore” éshté t'i shndérroni né lojé té lire
duke i ofruar fémijés nje lopate qé té pretendoj qé po pastron rrugén nga bora,
duke i vendosur késhtu "topat e borés” né njé shporté me ané té lopatés.

JAVA E DYTE

E HENE - 7 DHJETOR - Gatim me gjyshen/gjyshin

Gatim me gjyshen/gjyshin
Materialet dhe mjetet: ené dhe péerbérées ushqimor.

Zhvillimi i aktivitetit: Sot éshté dita qé fémija juaj ta ndihmojé
gjyshen/gjyshin pér tée pérgatitur nje gatim special qé di té béje
gjyshja ose gjyshi mé sé miri (p.sh. gurabija). Gjate pérgatitjes se
ushqimit gjyshi/gjyshja e pérfshijné fémijén duke i dhéné brumin pér
t€ luajtur apo pér té hedhur pérbéreésit se bashku dhe po ashtu
tregojné histori lidhur me ushqimin gé po pérgatisin. P.sh
gjyshi/gjyshja emértojné enét qé po pérdorin, tregojné nése né kohén
e tyre disa ené kané gené ndryshe apo jané eméruar ndryshe, si e kané
gatuar té njejtin ushqim ne kohén e tyre, traditén e ngrénies dhe
histori tjera nga jeta e tyre.

Nése gjyshérit nuk jetojné me ju, alternativé do té ishte qé té bisedoni
permes telefonit duke e shikuar gjyshen/in né video derisa pérgatisin
njé ushgim té caktuar dhe duke biseOduar nga largésia.

E MARTE - 8 DHJETOR - Pérrallat e gjyshérve

Pérrallat e gjyshérve
Materialet dhe mjetet: libér ose njé tregim nga gjyshi/gjyshja.

Zhvillimi i aktivitetit: Zgjedhni njé libér té shkurtér me figura dhe
kérkoni nga gjyshi/ja qé t'ia lexojé librin fémijés, té shikojé dhe
komentojé figurat né libér. Leximi i librit nga gjyshérit do té jeté njé
aktivitet shume argetues per fémijen dhe do té forcoje lidhjen midis
tyre. Né vend té librit mund té jeté edhe tregimi i ndonjé pérralle g
gjyshéerve u kujtohet.

Neé qofté se nuk jetoni me gjyshérit, incizoni me telefon apo pajisje
tjetér gjyshen/in duke lexuar njé libér apo duke treguar njé pérralle,
dhe kohé pas kohe jepjani fémijés qé ta dégjojé ate.

E MERKURE - 9 DHJETOR - Dora e gjyshit & gjyshes

Dora e gjyshit & gjyshes
Materialet dhe mjetet: letér, laps, ngjyre.

Zhvillimi i aktivitetit: Uluni s€ bashku né tavoliné apo né dysheme dhe
gjyshi/ja le ¥'i fregojé fémijés se ¢fare do t€ béjé me dorén e tij/saj.
Gjyshi/gjyshja vizaton me laps rreth gishtérinjve. Pastaj fémija e
vendos dorén e saj/tij mbi skicén e dorés sé gjyshit/es dhe sé bashku
skicojné/vizatojné dorén e femijés. Sipas déshires, kete skicé mund
edhe ta ngjyrosni sé bashku. Mé pas ruajeni apo vareni kété vizatim ne
njé vend té dukshém ose mbajeni si kujtim né kornizé. Derisa gjyshérit
skicojne doren, flasin me fémijén se si ndryshon dora e tyre nga ajo e
fémijés. Cila éshté dora mé e madhe, dora me rrudha apo e lémueshme,
et.

Nje ide tjetér éshté ta béni gjurmén e dorés sé gjyshit/es me ngjyre
te kuge ose té verdhé. Pasi 1€ thahet, mbivendosni gjurmen e dorés sé
fémijés duke pérdorur ngjyré tjetér, p.sh. té kaltér ose té gjelbér.

E ENJTE - 10 DHJETOR - Rrobat e gjyshérve

Rrobat e gjyshérve
Materialet dhe mjetet: rroba té gjyshérve ose té tjera

Zhvillimi i aktivitetit: Merrni disa rroba té gjyshérve dhe ndihmojini
femijés t'i shtrije ato dhe t'i réndisé ashtu si vishet gjyshja apo gjyshi.
Kérkoni fémijés té vendosé sa mé shumé detaje, p.sh. ¢faré vendosé
gjyshi ose gjyshja né koke, etj.

Ne gofte se nuk keni rroba t€ gjyshérve, me rrobat tuaja improvizoni
dhe visheni fémijén si gjyshi/gjyshja. Lejojini t€ béjné loje té lire duke
imituar gjyshin/en. Pasi ta keni bére kéte loje sé bashku, nése gjyshi
ose gjyshja éshte larg dhe nuk jetoni sé bashku, ofroni mundési ge
fémija juaj t€ bisedojé né telefon me gjyshérit vetém, e t'i tregojé se
si eshté veshur soft si gjyshi/gjyshja. Léreni ta vazhdojé bisedén vetém
me gjyshin/gjyshen..biseda né telefon sé bashku me ju nuk ka té

njéjtin ndikim dhe nuk siguron té njéjtén lidhje sikurse kur fémijes i
ofrohet mundési g€ vetém ai/ajo té bisedojé me gjyshérit pa gené edhe
ju T€ pérfshiré né bisedé.

E PREMTE - 11 DHJETOR - Planifikoni njé shétitje

Planifikoni njé shetitje

Zhvillimi i aktivitetit: Femijet kane nevoje € kalojné kohe vetém me
gjyshérit, prandaj njé mundési e miré eéshté ta planifikoni njé shétitje
ne lagje apo diku né natyre, ose té shkoni se bashku née shtépine e tyre.
Gjate shétitjes, gjyshérit mund té luajné lojéra t€ ndryshme me
fémijén, p.sh., e lejojné fémijén t'i udhéheqé dhe ata shkojné pas
tij/saj, marrin njé ¢anté dhe mbledhin materiale nga natyra, luajné
lojén "uné po shoh". Pér shembull, gjaté ecjes pérmendin gjérat gé i
shohin duke théné "po shoh njé pemé”, ndérsa fémija mund ta pérseérite
apo té tregojé se ¢faré po shikon. Mund ta luajné edhe ndonjé lojé qe
mund t'iu kujtohet nga fémijéria e tyre.

Njé ide e miré éshté gé nése fémija nuk i ka gjysherit, atéhere se
bashku mund ta béni njé viziteé ne shtépine e pleqve dhe te takoni
gjyshe e gjyshér e té kaloni me ta njé kohé mjaft té miré. Ju mund
edhe té takoni gjyshin apo gjyshen e t& aférmve tuaj apo fginjéve. Ne
secilin rast, takimi i fémijéve me gjyshérit sjell vetém pérfitime per e

dy palet.

JAVA E TRETE
E HENE - 14 DHJETOR - Pema e Vitit té Ri
Pema e Vitit te Ri

Materialet dhe mjetet: Letér e bardhé, letér me ngjyra, ngjites.
Zhvillimi i aktivitetit: Organizojeni kété aktivitetet pér t€ ushtruar
muskujt e vegjél € fémijés dhe per te praktikuar njohjen e ngjyrave.
Né njé letér té bardhé vizatoni njé pemé té vitit t€ ri. Nga letrat me
ngjyre prisni disa rrathé me ngjyra té ndryshme. Brenda pemés vizatoni
disa rrathé me ngjyra. Kérkoni femijes qé té vendosé rrathét te ngjyra
pérkatése pér te dekoruar pemén e vitit té ri. Letrat né formé rrethi
mund t'i vendosni tek ngjyra pérkatése apo t'i ngjitni me ngjités péer ta
krijuar nje punim té bukur-.

E MARTE - 15 DHJETOR - Klasifikojmé dekorimet

Klasifikojmé dekorimet

Materialet dhe mjetet: tepsi me forma, dekorime t& pemes se vitit €
ri

Zhvillimi i aktivitetit: Ofroni mundési fémijés té argetohet dhe te
meésojé koncepte matematikore me kété aktivitet qé nuk kérkon aspak
pérgatitje. Thjesht vendosni né dispozicion té fémijés disa topa
dekorues me madhési dhe ngjyra té ndryshme sé bashku me njé apo me
shumé tepsi me forma. Ju do ta shihni se sa shumé do té pérfshihet
dhe argétohet fémija juaj derisa vendosé topat né forma. Ju po ashtu
mund t'i kérkoni fémijes qé t'i klasifikojé topat sipas madhésise apo
ngjyres.

E MERKURE - 16 DHJETOR -Pema e ekuilibrit

Pema e ekuilibrit

Materialet dhe mjetet: shirit ngjités, dekorime nga letra ose te
verteta

Zhvillimi i aktivitetit: Me ané t€ shiritit ngjités formoni njé pemé té
vitit té ri né dysheme. Né degét e pemés vendosni dekorime té punuara
nga letra, apo dekorime té vérteta t& pemes. Kérkoni nga fémija qe
duke ecur népér ngjités té mbledhé té gjitha dekorimet nga pema duke
i vendosur ato né nje shporte.

Né fund, lejojeni fémijén t€ argétohet duke hequr ngjitésin nga
dyshemeja sepse késhtu do ta ushtroje forcén e duarve dhe
gishtérinjve dhe muskujt e vegjél.

E ENJTE - 17 DHJETOR - Numérimi me balona

Numérimi me balona

Materialet dhe mjetet: balona, marker.

Zhvillimi i aktivitetit: Fryni balonat bashke me fémijét dhe shénjoni
me markera me numra nga 1 deri né 12. Vendosni s€ bashku balonat ne
forme rrethi pér té simbolizuar orén. Edhe nése rrethi nuk eéshte
shumeé i rrumbullaket, nuk ka problem, mjafton qé t'i vendosni se
bashku. Numéroni balonat sé bashku mé fémijén duke i prekur dhe duke
i théné numrat. Ju i thoni né fillim e pas jush edhe fémija.

Pastaj nése fémija nuk e ka problem, shpértheni balonat njé nga njé
duke imituar numérimin e sekondave gjaté ndérrimit t€ moteve.


http://www.edukimihershem.rks-gov.net/

| REPUBLIKA E KOSOVES

; I' MINISTRIA E ARSIMIT, SHKENCES,
_':' TEKNOLOGJISE DHE INOVACIONIT
e

E PREMTE - 18 DHJETOR - Lidhim té pérbashkétat

Lidhim € pérbashketat

Mjetet dhe materialet: Tavoling, letér e bardhé, marker, rroba te
fémijéve, ushqgime, ose foto... BEhuni kreativé ©

Zhvillimi i aktivitetit: Né tavoling, né dysheme ose né njé leter té
bardhé, vendosni paralel me njéra-tjetrén materialet qé i keni zgjedhur
per ta bére kete loje.

Nése vendoshi né njé ané rrobat e fémijéve, né anén tjetér vendosni
foto té stinéve dhe fémija duhet ta gjejé neé cilén stiné i vesh ato
rroba.

Nése vendosni né nje ané ushgime, atehere né anén tjetér vendosni

vaktet dhe fémija duhet ta gjejé vaktin kur hahen ato ushgime, etj.
Nése vendosni né njé ané lodrat, né anén tjetér vendosni foto te
anétaréve té familjes qé ua kané dhuruar até lodér apo libér, et).

e gl L

JAVA E KATER

E HENE - 21 DHJETOR - Reja me balona

Reja me balona
Materialet dhe mjetet: balona, qese té médha, apo rrjete

Zhvillimi i aktivitetit: Merrni njé apo disa gese & médha té
mbeturinave, perde apo ndonjé rrjeté ose material tjetér té lehte dhe
ngjiteni me ngjités né katér qoshet e saj né tavan. Fryni balonat dhe
vendosini ato aq sa i zé hapésira qé éshté krijuar. Njé ane té perdes,
apo qeses lidheni me njé litar. Léshoni muzike dhe vallézoni me fémijéen.


http://www.edukimihershem.rks-gov.net/

REPUBLIKA E KOSOVES
MINISTRIA E ARSIMIT, SHKENCES,
b ' TEKNOLOGJISE DHE INOVACIONIT

Edukimi né Distancé | Kujdesi, Zhvillimi dhe Edukimi né fémijériné e hershme pér moshén 0 — 6 viec www.edukimihershem.rks-gov.net

Gjersa vallézoni, jepni litarin fémijés qé ta térheqé dhe shijoni
vershimin e balonave nga “reja“.

E MARTE - 22 DHJETOR - Formojmé dritat me gjurmé
gishtash

Formojmé dritat me gjurme gishtash
Materialet dhe mjetet: letér, ngjyré.

Zhvillimi i aktivitetit: Né nj€ letér vizatoni disa vija t€ lakuara sikur ne
fotografi. Ofroni fémijés ngjyra té ujit dhe filloni duke i treguar se si
te formoje dritat e dekorit me ané té gjurmes seé gishtave. Vendoseni
punimin né njé vend té dukshém. Pas késaj, dilni jashté me fémijén tuaj
dhe shikoni dritat e vendosura né qytet/fshat.

E MERKURE - 23 DHJETOR - Tuneli festiv

Tuneli festiv
Materialet dhe mjetet: drita dekoruese, carcaf apo material tjeteér.

Zhvillimi i aktivitetit: Vendosni dritat dekoruese mbi karrige sikur né
fotografi dhe mbuloni ato me njé gargaf apo batanije. Formoni njé tunel
te ndriguar nga dritat dhe lejojeni fémijén qe te leviz népér tunel, t&
shkoje kémba-doras, té zvarritet, etj. duke gené aktiv me kete loje
atrakftive.

E ENJTE - 24 DHJETOR - Pema né dimer

Pema né dimér

Materialet dhe mjetet: letér, dege té pemes, ngjyre t€ bardhe,
ngjités, pastruese pér vesh.

Zhvillimi i aktivitetit: Béni njé shétitje jashté shtépisé per té
mbledhur disa degé té vogla nga pemét. Gjate shetitjes bisedoni me
fémijén se si ndryshojné pemét né vjeshté, pse duken pemét me
ndryshe, si iu kané réné gjethet. Tregoni se me degéet e mbledhura ju
do ta punoni njé pemée sikur ato q€ po i shikoni né natyre.

Ndihmoni fémijés gé t'i ngjesé degét e pemés né njé letér apo karton
pér t& formuar pemén. Me ané té gishtit apo pastrueses pér vesh
kerkoni femijés qé té béjé "flluskat” e borés duke shtypur me ngjyrén
e bardhé né leter pérreth pemeés.

E PREMTE - 25 DHJETOR - Dreri dekorativ

Dreri dekorativ
Materialet dhe mjetet: Ngjyrée kafe, letér.

Zhvillimi i aktivitetit: Krijojeni njé dre nga dora e fémijés pér ta
vendosur si dekor né pemeén e vitit 1€ ri.
Lyeni dorén e fémijés me ngjyré kafe dhe shtypeni né njé letér apo

karton té forte. Né gjurmén e shuplakés sé dorés vizatoni dy sy dhe
njé hunde té kuqe. Béjani njé vrimeé duke e vendosur njé litar né vrima

pér ta varur né pemeén e vitit té ri. Bé€jeni kete bashke me feémijen dhe
lejojeni fémijén t'i vendosé kéto si zbukurime né pemeé.

JAVA E PESTE

E HENE - 28 DHJETOR - Mbushim dorodolecin

Mbushim dorodolecin

Materialet dhe mjetet: shishe fransparente, topa pambuku apo letre,
marker.

Zhvillimi i aktivitetit: Vizatoni njé fytyré dhe pulla né shishen
transparente. Kérkoni fémijés qé ta mbushé shishen me topa pambuku
apo letre. Pér té sfiduar muskujt e vegjél pérdorni kapése pér t'i kapur

topat e pambukut dhe vendosur né shishe. Lejojeni fémijén qé t'a
mbushé dhe zbraze shishen sipas déshires.

Pér ta njohur fémijén me materiale € ndryshme dhe pér ta mésuar qé
t'i véreje ndryshimet mes tyre, mund ta pérdorni njé shishe plastike
dhe njé shishe xhami.

E MARTE - 29 DHJETOR - Dreri dhe babadimri
Dreri dhe babadimri

Materialet dhe mjetet: lugé e drurit, marker, pambuk, letér me
ngjyre.

Zhvillimi i aktivitetit: Jepjani femijées dy luge druri dhe tregoni se si
do t'i shndérroni ato né njé babadimér dhe né nje dre. Merrni
materialet ushgimore pér t'i krijuar fytyrat e drerit dhe babadimrit,
apo thjeshté pérdorni letér ose vizatoni ato.

Lejojeni fémijén t& luajé me dy shokét e ri qé sapo i ka krijuar. ©

E MERKURE - 30 DHJETOR - Dordoleci nga brumi

Dordoleci nga brumi

Materialet dhe mjetet: brumé dhe materiale tjera pér dekorim si
copéza gokollate, karrote, etj).

Zhvillimi i aktivitetit: Ne qofté se stina e dimrit éshté pa boré dhe
nuk do t€ mund e béjmé nje dordolece té verteté prej bore, atéhere
béjeni nje té tille prej brumi.

Receta pér brumin: 1 goté miell, ¢ e gotés kripé, 1 e gotés ujé té
ngrohte, 1 luge gjelle vaj dhe 3 lugé leng limoni (opcionale).

Pérgatisni brumin dhe véjeni né dispozicion pér fémijén qé ai/ajo te
krijojé forma té ndryshme si topa bore dhe dordolecé. Lejojeni t€
argétohet sipas déshirés. Propozoni té formojé njé dordolec dhe nése
ka nevojé ofroni ndihmén tuaj. Pérdorni materiale t€ ndryshme pér te
dekoruar dordolecin.

E ENJTE - 31 DHJETOR - Gatimet e Vitit té Ri

Gatimet e Vitit té Ri

Materialet dhe mjetet: nje shporte, ené té kuzhines,
miell/oriz/sheqer.

Zhvillimi i aktivitetit: Mbushni njé ené me oriz, sheqer, miell apo
ndonjé material tjetér. Vendosni né shporté ené t€ ndryshme te
kuzhinés. Lejojeni fémijéen qé té luaj me kéto materiale duke
pretenduar se po bén pérgatitjen e gatimeve té ndryshme me rastin e

natés sé ndérrimit t€ moteve. Ju mund ta angazhoni fémijen t'ju
ndihmoje edhe né gatimet g€ ju po i pérgatisni pér natén e vitit té ri.

